
Bæjarráð - 2507. fundur bæjarráðs 
haldinn  á bæjarskrifstofu, þriðjudaginn 6. október 2026 

og hófst hann kl. 16:15

Fundinn sátu:
Kristján Jón Guðmundsson, Þorbergur Haraldsson, Guðfinnur Ragnar 
Jóhannsson var fjarverandi en í staðinn sat fundinn Magnús Ingi Jónsson og 
Kristinn Gauti Einarsson. 

Fundargerð ritaði:  Kristinn Gauti Einarsson, Fjármála- og skrifstofustjóri

Dagskrá:

1.  Framkvæmdir 2026 - 2606040
Lagt verður fram yfirlit yfir stöðu framkvæmda og fjárfestinga árið 2026, ásamt mati á 
framvindu verkefna og fjárhagslegri stöðu þeirra. Bæjarráð ræðir stöðu verkefna og næstu 
skref eftir því sem við á.
Farið yfir stöðu framkvæmda og fjárfestinga ársins 2026.

 
2.  Trúnaðarmál - 2610011

Trúnaðarmál rætt og afgreiðsla þess færð í trúnaðarmálabók.
 
3.  Frístundarúta - 2610009

Til umræðu fyrirkomulag frístundarútu og möguleg þróun þjónustunnar með hliðsjón af 
þörfum íbúa.
Fyrirkomulag frístundarútu og möguleg þróun þjónustunnar kynnt og rædd. Bæjarráð 
felur bæjarstjóra að halda vinnu við málið áfram.

 
4.  Hönnunarstaðall - 2609020

Lögð er fram verðkönnun vegna gerðar hönnunarstaðals fyrir Bolungarvíkurkaupstað. 
Hönnunarstaðall myndar sameiginlegan ramma fyrir uppbyggingu, ásýnd og gæðaviðmið 
sveitarfélagsins og stuðlar að samræmi í framtíðarverkefnum. Vinnan er mikilvægur 
undirbúningur fyrir komandi framkvæmdir og auðveldar bæði skipulagningu og 
ákvörðunartöku til lengri tíma.
Bæjarráð óskar eftir frekari upplýsingum frá upplýsingafulltrúa um umfang og innihald 
vinnu við hönnunarstaðal. Afgreiðslu málsins er frestað þar til þær liggja fyrir.

 
5.  Samkomulag um makaskipti á landsvæði - 2610008

Lögð fram drög að samkomulagi milli Bolungarvíkurkaupstaðar og Skógræktarfélags 
Bolungarvíkur um makaskipti á landsvæðum, ásamt mæliblöðum. Samkvæmt drögunum 
lætur skógræktarfélagið af hendi 10.000 m² landsvæði í Bernódusarlundi, sem fer að hluta 
undir framtíðarskipulag Lundarhverfis, gegn jafnstóru landsvæði í landi Hóls til 
áframhaldandi uppbyggingar skógræktar. Málið lagt fram til umræðu og afgreiðslu.
Bæjarráð samþykkir fyrirliggjandi samkomulag um makaskipti á landsvæði við 
Skógræktarfélag Bolungarvíkur og felur bæjarstjóra að undirrita samkomulagið.

 
6.  Innanhúsuppgjör janúar-júní 2026 - 2610010

Lagt fram innanhússuppgjör Bolungarvíkurkaupstaðar fyrir tímabilið janúar?júní 2026. 
Uppgjörið sýnir rekstrarniðurstöðu tímabilsins og fjárhagsstöðu í lok júní, ásamt 
sjóðstreymi og samanburði við fyrra ár. Gögnin lögð fram til kynningar og umræðu.
Innanhússuppgjör Bolungarvíkurkaupstaðar fyrir janúar-júní 2026 lagt fram og kynnt.

 
7.  Viðaukar við fjárhagsáætlun 2026 - 2606041

Lagðir fram viðaukar nr. 08-10 við fjárhagsáætlun ársins 2026. Viðaukarnir uppfæra 
áætlun um fjármagnskostnað og tekjur miðað við nýjustu upplýsingar. Jafnframt er 10,76 
m.kr. ráðstafað af áður áætluðu viðhaldsfé til tiltekinna verkefna og þjónustu, án 
hækkunar heildarútgjalda. 

Samanlagt hækkar fjármagnskostnaður samstæðunnar um 72,87 m.kr. en áætlaðar 
nettótekjur aukast um 71,17 m.kr. Rekstrarniðurstaða versnar því um 1,70 m.kr. og áætlað 
eigið fé lækkar sem því nemur. Áætlaðar skuldir við lánveitendur hækka um 56,35 m.kr. 
vegna uppfærslu skuldabréfaáætlunar. 

Viðaukarnir lagðir fram til umræðu og afgreiðslu.
Bæjarráð samþykkir viðauka nr. 08-10 við fjárhagsáætlun ársins 2026 og vísar þeim til 
staðfestingar bæjarstjórnar.

 
8.  Fundargerðir Vestfjarðastofu - 2610012

Lagðar fram til kynningar fundargerðir 80. og 81. stjórnarfundar Vestfjarðastofu og 
Fjórðungssambands Vestfirðinga, haldnir 27. ágúst og 30. september 2026. Meðal 
umfjöllunarefna eru fjárhagsáætlanir ársins 2027 og framlög til sóknaráætlana, 
samgöngumál, breytingar á heilbrigðiseftirliti sveitarfélaga og undirbúningur haustþings 
Fjórðungssambands Vestfirðinga.
Fundargerðir 80. og 81. stjórnarfundar Vestfjarðastofu og Fjórðungssambands 
Vestfirðinga lagðar fram og kynntar.

 
9.  Fundagerðir stjórnar NAVE 2026. - 2603012

Lögð fram til kynningar fundargerð 160. stjórnarfundar Náttúrustofu Vestfjarða, haldinn 
28. september 2026. Á fundinum var meðal annars fjallað um framtíðarskipulag 
náttúrustofa og stöðu verkefna og fjárhags Náttúrustofu Vestfjarða að loknu sumri.
Fundargerð 160. stjórnarfundar Náttúrustofu Vestfjarða lögð fram og kynnt.

Fleira ekki gert. Fundi slitið kl. 18:30


